ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
սեպտեմբերի 2014 թվականի  N  - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2002 ԹՎԱԿԱՆԻ ՆՈՅԵՄԲԵՐԻ 28-Ի N 1917-Ն ՈՐՈՇՄԱՆ ՄԵՋ
ՓՈՓՈԽՈՒԹՅՈՒՆՆԵՐ ՈՒ Հայաստանի Հանրապետության կառավարության2010 թվականի ՕԳՈՍՏՈՍԻ 5-ի N 1045-Ն
որոշման մեջ լրացումներ եվ փոփոխություններ
կատարելու ՄԱՍԻՆ
------------------------------------------------------------------------------------------
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին կետի «ժգ» ենթակետը` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության 2002 թվականի նոյեմբերի 28-ի «Հայաստանի Հանրապետության արդարադատության նա​խա​րարության աշխա​տա​կազմ» պետական կառավարչական հիմնարկ ստեղծելու, Հայաստանի Հանրա​պե​տության արդա​րա​դատության նախարարության կանոնա​դրու​թյունը և աշխատակազմի կառուցվածքը հաս​տատելու մասին» N 1917-Ն որոշման N 1 հավելվածի 8-րդ կետում ուժը կորցրած ճանաչել «ժզ» և «ժէ» ենթակետերը:
2. Հայաստանի Հանրապետության կառավարության 2010 թվականի օգոստոսի  5-ի «Հայաստանի Հանրապետության արդարադատության նախարարության իրավական ակտերի փորձաքննության գործակալության կանոնադրությունը և կառուցվածքը հաստատելու մասին» n 1045-ն որոշման մեջ կատարել հետևյալ լրացումները և  փոփոխությունները`
1) որոշման N 1 հավելվածի 8-րդ կետի 11-րդ ենթակետից հետո լրացնել նոր 11.1-ին և 11.2-րդ ենթակետերով.

«11.1) oրենքով սահմանված կարգով միջազգային, միջպետական կամ միջկառավարական պայմանագրի վերաբերյալ առաջարկություններ ներկայացնելը.

11.2) oրենքով սահմանված կարգով միջազգային պայմանագրի դրույթների և Հայաստանի Հանրապետության oրենսդրության միջև հակասության կամ դրա բացակայության մասին կարծիք ներկայացնելը»:

2) 12-րդ կետը շարադրել նոր խմբագրությամբ. 

«12. Գործակալության պետի բացակայության դեպքում նրան փոխարինում է գործակալության պետի տեղակալը:»:


3. Հայաստանի Հանրապետության արդարադատության նախարարության իրավական ակտերի փորձաքննության գործակալության սահմանադրական և վարչական իրավունքի բնագավառների իրավական ակտերի փորձաքննության բաժինը, հարկային մաքսային իրավունքի և ֆինանսական այլ բնագավառներում իրավական ակտերի փորձաքննության բաժինը, մասնավոր իրավունքի բնագավառի իրավական ակտերի փորձաքննության բաժինը, ինչպես նաև գերատեսչական նորմատիվ իրավական ակտերի փորձաքննության և գրանցման բաժինը վերակազմավորման միջոցով վերակազմակերպել սահմանադրական և վարչական իրավունքի բաժնի, քաղաքացիական և առևտրային իրավունքի բաժնի, սոցիալական ոլորտի օրենսդրության բաժնի, գերատեսչական և անհատական իրավական ակտերի փորձաքննության բաժնի, դատաիրավական օրենսդրության փորձաքննության բաժնի, միջազգային պայմանագրերի բաժնի և իրավական ակտերի գրանցման և համակարգման բաժնի` կառուցվածքային ստորաբաժանումների կարգավիճակով.
4. Այդ կապակցությամբ որոշման N 2 հավելվածի «Կառուցվածքային ստորաբաժանումներ» բաժինը շարադրել հետևյալ խմբագրությամբ` համաձայն հավելվածի:
5. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հավելված 
 ՀՀ կառավարության 2014 թվականի
-ի N               -Ն որոշման

«Հավելված N 2
 ՀՀ կառավարության 2010 թվականի
օգոստոսի 5-ի N 1045-Ն որոշման

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԻՐԱՎԱԿԱՆ ԱԿՏԵՐԻ ՓՈՐՁԱՔՆՆՈՒԹՅԱՆ ԳՈՐԾԱԿԱԼՈՒԹՅԱՆ
 
Կառուցվածքային ստորաբաժանումներ
Սահմանադրական և վարչական իրավունքի բաժին

Քաղաքացիական և առևտրային իրավունքի բաժին

Սոցիալական ոլորտի օրենսդրության բաժին

Գերատեսչական և անհատական իրավական ակտերի փորձաքննության բաժին

Դատաիրավական օրենսդրության փորձաքննության բաժին

Միջազգային պայմանագրերի բաժին

Իրավական ակտերի գրանցման և համակարգման բաժին»:

Հիմնավորում

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի N 1917-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ Հայաստանի Հանրապետության կառավարության2010 թվականի ՕԳՈՍՏՈՍԻ 5-ի N 1045-Ն
որոշման մեջ լրացումներ եվ փոփոխություններ կատարելու ՄԱՍԻՆ
 Հայաստանի Հանրապետության կառավարության որոշման նախագծի ընդունման

1. Իրավական ակտի ընդունման անհրաժեշտությունը 

Հայաստանի Հանրապետության արդարադատության նախարարության իրավական ակտերի փորձաքննության գործակալության (այսուհետ` գործակալություն) աշխատանքի վերլուծությունը վկայում է այն մասին, որ գործակալության աշխատանքն առավել արդյունավետ դարձնելու, «Իրավական ակտերի մասի» ՀՀ օրենքով` իրավական ակտերի և իրավական ակտերի նախագծերի պարտադիր պետական իրավական փորձաքննություն անցնելու, գործակալությանը վերապահված լիազորությունները լիարժեք իրականացնելու նպատակով` գործակալության կառուցվածքային ստորաբաժանումներում անհրաժեշտ է կատարել կառուցվածքային փոփոխություններ: 
2. Ընթացիկ իրավիճակը և խնդիրները

Գործակալությունը ներկայումս բաղկացած է թվով 4 բաժիններից, որոնց կողմից իրականացվում են ՀՀ-ում ընդունվող նորմատիվ իրավական ակտերի պարտադիր պետական փորձաքննության և պետական գրանցման աշխատանքները: Միաժամանակ գործակալության կողմից օրենքների նախագծերի, ինչպես նաև ՀՀ կառավարության գործունեության տարեկան ծրագրով նախատեսված դեպքերում` այլ իրավական ակտերի նախագծերի վերաբերյալ ներկայացվում են հակակոռուպցիոն բնագավառում կարգավորման ազդեցության գնահատման վերաբերյալ եզրակացություններ: Եթե թվային արտահայտությամբ ներկայացնելու լինենք գործակալության կողմից նախորդ տարի իրականացված աշխատանքների ծավալը, ապա իրականացված աշխատանքների արդյունքն ունի հետևյալ պատկերը.

 2013 թվականի հունվարի 8-ից, մինչև 2013 թվականի դեկտեմբերի 20-ն ընկած ժամանակահատվածում գործակալության կողմից պետական փորձագիտական եզրակացություն է ներկայացվել թվով 992 օրենքների նախագծերի, 134 ընդունված օրենքների, ՀՀ Նախագահի 19 նորմատիվ և անհատական հրամանագրերի նախագծերի, ՀՀ կառավարության նորմատիվ բնույթի 1384 որոշումների և 594 անհատական բնույթի որոշումների նախագծերի, ՀՀ վարչապետի նորմատիվ բնույթի 47 և անհատական բնույթի 380 որոշումների նախագծերի, ՀՀ կառավարության 100 արձանագրային որոշումների նախագծերի վերաբերյալ: Պետական գրանցում են ստացել 621 գերատեսչական նորմատիվ ակտեր: Գործակալության կողմից թվով 889 գրություններով ՀՀ կառավարության բարեգործական ծրագրերի համակարգման հանձնաժողովին, ինչպես նաև պետական կառավարման և այլ մարմիններին ներկայացվել են պատասխաններ: 

Շատ հաճախ ՀՀ կառավարության հանձնարարականի համաձայն կամ նախարարությունների նախաձեռնությամբ նույն իրավական ակտերի նախագծերը մի քանի անգամ ներկայացվում են ՀՀ արդարադատության նախարարություն՝ նպատակ ունենալով շտկել իրավական ակտերի նախագծերում առկա վիճահարույց խնդիրները և նախագծի լրամշակված վերջնական տարբերակը ներկայացնել ՀՀ կառավարության քննարկմանը: 
Հարկ է նշել, որ գործակալության քննարկման են ներկայացվում  անհատական բնույթի իրավական ակտերի նախագծեր, որոնց փորձաքննությունը գործակալության աշխատողներից զգալի ժամանակ և մարդկային ռեսուրսներ է պահանջում, քանի որ փորձաքննությունը պետք է իրականացվի սահմանված ժամկետներում: Այդ առումով անհատական իրավական ակտերի նախագծերի մեծ ծավալը իրականում առաջացնում է ծանրաբեռնվածություն, դժվարանում է փաստաթղթերի շրջանառությունը` նկատի ունենալով դրանց համաձայնեցման և ստորագրման գործընթացը: 

Մյուս կողմից նշված հանգամանքը որոշ դեպքերում բացասաբար է անդրադառնում այն նորմատիվ իրավական ակտերի նախագծերի վրա, որոնք իրենց բնույթով բարդ են և ծավալուն և այդ առումով փորձագետներից պահանջում են վերլուծական աշխատանք, քանի որ ներկայացված նախագծերը պետք է համադրվեն այլ իրավական ակտերի հետ: 

Հաշվի առնելով վերոգրյալը` գործակալության աշխատանքի արդյունավետությունը բարձրացնելու, ինչպես նաև պետական փորձագիտական եզրակացությունները սահմանված ժամկետներում և պատշաճ որակով իրականացնելու նպատակով, անհրաժեշտություն է առաջանում գործակալության վերակազմակերպման, քանի որ ներկայիս գործող կառուցվածքը լիարժեքորեն չի կարող ապահովել աշխատանքի այն ծավալը, որն այժմ իրականացվում է գործակալության կառուցվածքային ստորաբաժանումների կողմից:

3. Կարգավորման նպատակը և բնույթը
Գործակալության կողմից իրականացված աշխատանքի վերլուծության և գնահատման արդյունքում ներկայիս 4 բաժինների փոխարեն նախատեսվում է ունենալ թվով 7 բաժիններ, որոնց ձևավորման հիմքում դրվել են իրավունքի այս կամ այն ճյուղին պատկանելու կոնցեպցիան, իսկ վերջիններիս աշխատողները առավելապես լինելու են մասնագիտացված իրավունքի կոնկրետ մեկ կամ մի քանի որոշակի ոլորտներում: Միաժամանակ գործակալություն մուտքագրված իրավական ակտերի նախագծերը մակագրվելու են հաշվի առնելով կոնկրետ կառուցվածքային ստորաբաժանման ուղղվածությունը, ինչը գործակալության ներկայիս կառուցվածքի դեպքում հնարավոր չէ լիարժեքորեն կիրառել: Այդ առումով նախատեսվում է գործակալության սահմանադրական և վարչական իրավունքի բնագավառների իրավական ակտերի փորձաքննության բաժինը, հարկային մաքսային իրավունքի և ֆինանսական այլ բնագավառներում իրավական ակտերի փորձաքննության բաժինը, ինչպես նաև գերատեսչական նորմատիվ իրավական ակտերի փորձաքննության և գրանցման բաժինը վերակազմավորման միջոցով վերակազմակերպել սահմանադրական և վարչական իրավունքի բաժնի, քաղաքացիական և առևտրային իրավունքի բաժնի, սոցիալական ոլորտի օրենսդրության բաժնի, գերատեսչական և անհատական իրավական ակտերի փորձաքննության բաժնի, դատաիրավական օրենսդրության փորձաքննության բաժնի, միջազգային պայմանագրերի բաժնի և իրավական ակտերի գրանցման և համակարգման բաժնի` կառուցվածքային ստորաբաժանումների կարգավիճակով:

Հարկ է նշել նաև, որ նախատեսվում է գործակալության կազմում ներառել նաև ՀՀ արդարադատության նախարարության կառուցվածքում գործող միջազգային պայմանագրերի բաժինը, որը զբաղվելու է «Միջազգային պայմանագրերի մասին» ՀՀ օրենքով սահմանված կարգով միջազգային, միջպետական կամ միջկառավարական պայմանագրի վերաբերյալ առաջարկություններ ներկայացնելու, ինչպես նաև միջազգային պայմանագրի դրույթների և Հայաստանի Հանրապետության oրենսդրության միջև հակասության կամ դրա բացակայության մասին կարծիք ներկայացնելու աշխատանքներով:


 4.Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության արդարադատության նախարարության իրավական ակտերի փորձաքննության գործակալության կողմից:

     5.Իրավական ակտի կիրառման դեպքում ակնկալվող արդյունքը
Իրավական ակտի ընդունմամբ ակնկալվում է ունենալ Հայաստանի Հանրապետության արդարադատության նախարարության իրավական ակտերի փորձաքննության գործակալության գործառույթներին բնորոշ այնպիսի կառուցվածքային ստորաբաժանումներ, որոնք առավել արդյունավետ և օրենսդրությամբ սահմանված ժամկետների շրջանակներում կիրականացնեն իրենց առջև դրված խնդիրներն ու գործառույթները:

Իրավական ակտի ընդունումը հնարավորություն կտա ապահովելու գործակալության աշխատողների մասնագիտացումը:

ՏԵՂԵԿԱՆՔ N 1
«Հայաստանի Հանրապետության կառավարության 2002 թվականի նոյեմբերի 28-ի         N 1917-Ն որոշման մեջ փոփոխություններ ու Հայաստանի Հանրապետության կառավարության 2010 թվականի օգոստոսի 5-ի N 1045-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
«Հայաստանի Հանրապետության կառավարության 2002 թվականի նոյեմբերի 28-ի N 1917-Ն որոշման մեջ փոփոխություններ ու Հայաստանի Հանրապետության կառավարության 2010 թվականի օգոստոսի 5-ի N 1045-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:

ՏԵՂԵԿԱՆՔ N 2
«Հայաստանի Հանրապետության կառավարության 2002 թվականի նոյեմբերի  28-ի N 1917-Ն որոշման մեջ փոփոխություններ ու Հայաստանի Հանրապետության կառավարության 2010 թվականի օգոստոսի 5-ի N 1045-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման ընդունման դեպքում պետական կամ տեղական  ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
«Հայաստանի Հանրապետության կառավարության 2002 թվականի նոյեմբերի 28-ի N 1917-Ն որոշման մեջ փոփոխություններ ու Հայաստանի Հանրապետության կա​ռավարության 2010 թվականի օգոստոսի 5-ի N 1045-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառա​վա​րության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում։

Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2002 թվականի նոյեմբերի 28-ի N 1917-Ն որոշման մեջ փոփոխություններ ու Հայաստանի Հանրապետության կառավարության 2010 թվականի օգոստոսի 5-ի N 1045-Ն որոշման մեջ լրացումներ և փոփոխություններ կատարելու մասին»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ վերաբերյալ ՆԵՐԿԱՅԱՑՎԱԾ առաջարկությունների
	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն
	Կատարված փոփոխություններ

	ՀՀ ֆինանսների նախարարություն
2014 թ-ի հուլիսի 22-ի 03/82-2/9990-14 գրություն
	ՀՀ ֆինանսների նախարարությունը քննարկել է «Հա​յաս​տանի Հանրապետության կառավարության 2002 թվականի նոյեմբերի 28-ի N 1917-Ն որոշման մեջ փոփոխություններ ու Հայաստանի Հանրապետության կառավարության 2010 թվականի օգոստոսի 5-ի N 1045-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը և չի առարկում ՀՀ արդարադատության նախարարության իրավական ակտերի փորձաքննության գործակալության կառուցվածքային փոփոխությունները կատարել նախարարության աշխատողների ընդհանուր թվաքանակի և  պահպանման ծախսերի սահմաններում` ղեկավարվելով ՀՀ կառավարության 2002 թվականի ապրիլի 30-ի N 488 որոշման 5-րդ կետի պահանջներով:
	Ընդունվել է ի գիտություն


	ՀՀ արդարադատության նախարարու​թյան իրավական ակտերի փորձաքն​նու​թյան գործակալության կառուց​վածք​ային փոփոխությունները կատարվելու են նախարարության միջոցների հաշվին:


	Հայաստանի Հանրապետության քաղաքացիական ծառայության խորհուրդ

2014 թ-ի հուլիսի 14-ի 01/12/2567-14 գրություն

	«Հայաստանի Հանրապետության կառավարության 2002 թվականի նոյեմբերի 28-ի N 1917-Ն որոշման մեջ փոփոխություններ ու Հայաստանի Հանրապետության կառավարության 2010 թվականի օգոստոսի 5-ի N 1045-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն


	


